
12.4.2007 IL-ĠURNAL UFFIĊJALI TA’ L-UNJONI EWROPEA L 97/5 

REGOLAMENT TAL-KUMMISSJONI (KE) Nru 389/2007 

tal-11 ta’ April 2007 

li jemenda r-Regolament (KE) Nru 1622/2000 li jistabbilixxi ċerti regoli dettaljati għall-
implimentazzjoni tar-Regolament (KE) Nru 1493/1999 dwar l-organizzazzjoni komuni 

tas-suq ta' l-inbid, u li jistabbilixxi kodiċi tal-Komunità ta' prattiċi u proċessi oenoloġiċi 

IL-KUMMISSJONI TAL-KOMUNITAJIET EWROPEJ, 

Wara li kkunsidrat it-Trattat li jistabbilixxi l-Komunità Ewropea, 

Wara li kkunsidrat ir-Regolament tal-Kunsill (KE) Nru 1493/1999 tas-17 ta' Mejju 1999 dwar 
l-organiżżazzjoni komuni tas-suq ta' l-inbid1, u b'mod partikolari l-Artikolu 46(1)(b) tiegħu, 

Billi: 

(1) Ir-Regolament tal-Kummissjoni (KE) Nru 1622/2000i partikolarment jistabbilixxi ċerti 
kundizzjonijiet għall-utilizzazzjoni tas-sustanzi li l-użu tagħhom huwa awtorizzat bir-
Regolament (KE) Nru 1493/1999. B'mod partikolari, l-Anness IX(a) jipprovdi li l-
utilizzazzjoni tad-dimethyl dicarbonate għandha ssir qabel l-ibbottiljar ta' l-inbid. It-
traduzzjoni tat-terminu "bbottiljar" u t-tifsira differenti tiegħu f'ċerti ilsna wasslu għal 
interpretazzjonijiet diverġenti min-naħa ta' l-operaturi u l-awtoritajiet ta' kontroll dwar 
it-tifsira ta' din il-preskrizzjoni. 

(2) Ir-Regolament tal-Kummissjoni (KE) Nru 753/2002 tad-29 ta' April 1996 li 
jistabbilixxi ċerti regoli sabiex jiġi applikat ir-Regolament tal-Kunsill (KE) 
Nru 1493/1999 rigward id-deskrizzjoni, id-denominazzjoni ta’ l-origini, il-
preżentazzjoni u l-protezzjoni ta’ ċerti prodotti fis-settur ta' l-inbidii jiddefinixxi fl-
Artikolu 7 tiegħu it-terminu "bbottiljar" għall-applikazzjoni tiegħu.  

(3) Sabiex tiġi żgurata interpretazzjoni uniformi tal-preskrizzjonjiet applikabbli għall-
utilizzazzjoni tad-dimethyl dicarbonate, jeħtieġ li terġa' tittieħed id-definizzjoni tat-
terminu "bbottiljar" li tidher fir-Regolament (KE) Nru 753/2002, u li tintuża biex jiġu 
ppreċiżati dawn il-preskrizzjonijiet li jingħataw fir-Regolament (KE) Nru 1622/2000. 
Jeħtieġ li l-Anness IX(a) tar-Regolament (KE) Nru 1622/2000 jigi emendat skond dan. 

                                                 
1 ĠU L 179, 14.7.1999, p. 1. Ir-Regolament kif emendat l-aħħar bir-Regolament (KE) Nru 2165/2005 

(ĠU L 345, 28.12.2005, p. 1). 

(4) Il-miżuri li jipprovvdi dwarhom dan ir-Regolament huma konformi ma' l-opinjoni tal-
Kumitat ta' Ġestjoni għall-Inbejjed, 

ADOTTAT DAN IR-REGOLAMENT: 

Artikolu 1 

L-ewwel inċiż tat-tieni paragrafu ta' l-Anness IX(a) tar-Regolament (KE) Nru 1622/2000 
huwa ssostitwit bit-test li ġej: 

" - Iż-żieda jeħtiġilha ssir biss ftit tal-ħin qabel l-ibbottiljar, definit bħala t-
tqegħid tal-prodott ikkonċernat, għal finijiet kummerċjali, f'reċipjenti ta' volum ta' 
60 litru jew anqas." 

Artikolu 2 

Dan ir-Regolament għandu jidħol fis-seħħ fit-tielet jum wara dak tal-pubblikazzjoni tiegħu 
f’Il-Ġurnal Uffiċjali ta' l-Unjoni Ewropea. 

Dan ir-Regolament għandu jorbot fl-intier tiegħu u japplika direttament fl-Istati Membri 
kollha. 

Magħmul fi Brussell, 11 ta’ April 2007. 

 Għall-Kummissjoni 
 Mariann FISCHER BOEL 
 Membru tal-Kummissjoni 

